
Me sött haut rede mitenang 
Akkordfolge: C d F G 
 
1. Strophe 
Du wotsch as Meer. 
Ig lieber i d’Bärge. 
Du hesch’s gärn warm. 
Ig due mi beschwäre. 
Mir gseh’s nid glich. 
Das macht’s nid liecht. 
Wie söll das witergoh…? 
 
Ig go gärn schnäll. 
Du geisch lieber gmüetlich. 
Ig ha jetzt Durscht. 
Du nid – vermuetlich. 

Ig möchte jetzt e Pause. 
Aber du machsch e Stei. 
Und scho isch wieder Krach. 
 
Ref. 
Do muess me  rede mitnang, mit 
Härz und Verschtang. 
Der Ander nid negiere,  
sini Meinig respektiere. 
Eifach rede mitenang,  
und d’Lösig liegt scho bald uf der 
Hang. 
Einfach mau Rede mitenang, mit 
Härz und Verschtang. 
E Schritt ufnang zue mache,  
der ander nid uslache. 

Rede mitenang  
und scho gäbe mir üs d’Hand. 
 
2. Strophe 
Du liebsch blau. 
Ig ha lieber grüen. 
Du hesch gärn Sport. 
Für mi isch das Mord. 
Die ganzi Zyt  
striite mir mitnang. 
 
Chöi üs nid verstoh. 
Gö anang verbi. 
Gseh nume Problem, 
wo e Lösig sött si. 
D’ Problem si gross,  

wie söu das witergoh. 
Do duesch du vorschloh:  
 
 
Ref. 
Mir müesse rede mitenang,  
mit Härz und Verschtang 
Der Anger nid negiere,  
sini Meinig respektiere. 
Einfach rede miteang –  
und d’ Lösig liit scho bald uf der 
Hang. 
Einfach mau Rede mitenang, mit 
Härz  und Verschtang. 
E Schritt ufnang zue mache,  
der anger nid uslache. 

Rede mitenang  
und gli gäbe mir üs d’Hang. 
 
3. Strophe 
Du wotsch i d’ Beiz,  
aber s’ Gäld isch knapp. 
Hesch verruckti Ideene,  
do bi n’i nume platt. 
I weiss nid wie hälfe,  
du weisch wies würd’ goh. 
Du fühlsch di vo mir  
nid ärnscht gnoh. 
 

Du seisch «STOP». 
Ig finges Topp. 
Das wird e Flop.  
I spüre e Chrott.  



6 
 

 
Besser nochedänke. 
Alles richtig länke. 
Chum mir näme üs  Zyt: 
 
Ref. 
Zum Rede mitnang,  
mit Härz und Verschtang. 
Der Ander nid negiere,  
sini Meinig respektiere. 
Eifach rede mitenang: 
Und d’ Lösig liegt scho bald  
uf der Hang. 
Einfach mau rede mitenang,  
mit Härz  und Verschtang. 
E Schritt ufnang zu mache,  

der ander nid uslache. 
Eifach rede mitenang:  
Und gli gäbe mir üs d’ Hang. 
 
  
 


